
Procedemento para a tramitación das mobilidades de profesorado de ciclos formativos de 
grao  superior  de  Formación  Profesional  dentro  do  proxecto  2025-1-ES01-KA131-HED-
000332220.

1. Obxecto
Neste documento establécese o procedemento para a tramitación de mobilidades de profesorado 
de ciclos formativos de grao superior no marco do proxecto 2025-1-ES01-KA131-HED-000332220 
do CIFP Rodolfo Ucha Piñeiro.

2. Requisitos das persoas solicitantes
Poderán concorrer a esta convocatoria os docentes con destino no CIFP Rodolfo Ucha Piñeiro para 
o curso 2026-2027.

3. Actividades
As actividades susceptibles de ser financiadas mediante esta convocatoria son mobilidades físicas 
para formación de 2 a 5 días, nas que as persoas participantes realizarán un período de formación 
no estranxeiro nunha institución de educación superior, unha empresa ou calquera outro lugar de 
traballo pertinente.
As persoas participantes deberán tomar parte en actividades de formación relacionadas co seu 
traballo  docente.  Estas  actividades  poden  consistir  en  eventos  de  formación  (excluíndo 
conferencias) ou aprendizaxe por observación.
A mobilidade poderá desenvolverse en máis dunha organización de acollida do mesmo país e 
seguira considerando un só período de formación, sen prexuízo do requisito de duración mínima 
da estancia.

4. Prazo de execución das mobilidades
A data de finalización das mobilidades financiadas ao abeiro desta convocatoria non poderá ser 
posterior ás datas de finalización do proxecto 2025-1-ES01-KA131-HED-000332220, isto é, o 31 de 
xullo de 2027.

5. Comisión avaliadora
A instrución, ordenación e selección no procedemento corresponde a unha comisión avaliadora 
que se constituirá no centro coa seguinte composición:

• Presidencia: o Director do centro ou persoa en quen delegue.
• Vogalías:

◦ o coordinador de programas internacionais do centro
◦ o Vicedirector do centro
◦ un docente do centro

• Secretaría: un docente do centro, que actuará con voz pero sen voto.
Se algún dos membros desta comisión non puidese asistir ás reunións de avaliación de solicitudes, 
será substituída por un docente que se nomeará ao efecto.

6. Criterios de selección
1. Proxecto persoal de mobilidade

O  participante  seleccionará  unha  ou  máis  organizacións  de  acollida  e  redactará  un 
documento no que se recollan os seguintes apartados:

• xustificación da selección da organización de acollida
• proposta de formación

◦ obxectivos xerais
◦ obxectivos específicos
◦ calendario das actividades
◦ descrición dos labores a realizar

• aplicación de resultados e impacto no centro
2. Coñecemento do idioma do país de acollida ou, no seu caso, do idioma de traballo.
3. Ter destino definitivo no centro.
4. Non ter sido beneficiario dunha bolsa de mobilidade nas dúas convocatorias anteriores.

7. Valoración dos criterios de selección

criterio puntos
Idoneidade na elección da organización e obxectivos 1
Descrición de actividades a realizar 1
Aplicación de resultados e impacto no centro 1
Certificación de idioma B1-1, B2-2, C1-3, C2-4
Non ter participado en convocatorias anteriores do 
centro nos últimos 2 cursos

2

Destino definitivo no centro 1

8. Solicitude e prazo
Establécese un primeiro prazo de solicitudes que remata o día 13/10/2025.

Os interesados en participar no proceso de selección enviarán un correo electrónico, utilizando a 
súa conta corporativa, ao enderezo

programas.internacionais.cifp.rodolfo.ucha@edu.xunta.gal

poñendo  no  asunto  “Profesorado  2025-1-ES01-KA131-HED-000332220”.  No  corpo  da  mensaxe 
incluirase o nome completo, especialidade e tipo de destino no centro. Achegarase con el:

• documento co proxecto de mobilidade

• certificacións de idiomas

• certificación de conta bancaria onde recibir a axuda

